
Мақола ба  баррасии масъалаи омодагии ҳирфавӣ ва рушди шахсияти муаллими ояндаи 
синфҳои ибтидоӣ дар донишгоҳ ихтисос ѐфтааст. Тазаккур меравад, ки проблемаи бо сифати 
баланд омоданамоии муаллимони синфҳои ибтидоӣ яке аз мушкилоти аслӣ талаққӣ мешавад ва 
мавзӯт муҳиму авлавиятдор дар сиѐсати давлатии Тоҷикистон дар заминаи тавсеаи 
салоҳиятнокии ҳирфавии муаллимон аст. Таъкид мешавад, ки омӯзгори ояндаи синфҳои 
ибтидоӣ илова бар доштани дониши мукаммали соҳавӣ, ошнооии комил бо равишҳои таълими 
фанҳои синфҳои ибтидоӣ, бояд донандаи хуби забони давлатӣ, забони русӣ ва ҳам яке аз 
забонҳои хориҷӣ бошад, бояд дар бораи робитаи забон ва фарҳанг фаҳмиш дошта бошад, аз 
робитаи забонҳо ва фарҳангҳои миллӣ мисолҳо оварад, фаҳмиши калимаҳо ва воҳидҳои 
фразеологиро бо забони миллӣ ва забонҳои дигар таъмин намояд, то ба ин васила раванди 
таълиму тарбияро дар асоси сатҳи асосии салоҳияти касбӣ роҳандозӣ намояд. 
 

Ключевые слова: будущий учитель начальных классов, современные технологии, 
профессиональная подготовка учителей начальных классов, проблема профессиональной 
подготовки учителей начальных классов 

Статья посвящена рассмотрению вопроса профессиональной подготовки и развития 
личности будущего учителя начальных классов в вузе. Отмечается, что проблема качественной 
подготовки учителей начальных классов считается одной из основных и является важной и 
приоритетной темой в государственной политике Таджикистана в контексте расширения 
профессиональной компетентности учителей. Подчеркивается, что будущий учитель начальных 
классов, помимо всесторонних знаний в данной области, полного знания методов преподавания 
начальных школьных предметов, должен хорошо владеть государственным языком, русским и 
одним из иностранных языков, должен иметь представление о взаимосвязи языка и культуры, 
приводить примеры связи национальных языков и культур, обеспечивать понимание слов и 
фразеологизмов на национальном языке и других языках, процесс обучения необходимо 
организовать на базовом уровне профессиональной компетентности. 
 

Key words: future primary school teacher, modern technologies, professional training of primary 
school teachers, the problem of professional training of primary school teachers, qualities of primary 
school teachers 

The article is devoted to the consideration of the issue of professional training and personality 
development of a future primary school teacher at the university. It is noted that the problem of 
quality training of primary school teachers is considered one of the main problems and is an important 
and priority topic in the state policy of Tajikistan in the context of expanding the professional 
competence of teachers. It is emphasized that the future primary school teacher, in addition to 
comprehensive knowledge in this area, full knowledge of methods of teaching primary school subjects, 
must have a good command of the state language, Russian and one of the foreign languages, must 
have an understanding of the relationship between language and culture, give examples of the 

connection between national languages and cultures, ensure understanding of words and 
phraseological units in the national language and other languages, in order to conduct training and the 
learning process is based on a basic level of professional competence.    

Ташаккули тағйироти мусбати замони муосир дар фазои маорифи Ҷумҳурии Тоҷикистон дар 

роҳи рушди илми педагогика, аз ҷумла омода намудани мутахассисони дорои сатҳи баланди 

тахассусӣ, дорои нерӯи пурқуввати эҷодӣ, ки қодир ба истифодаи моҳирона аз 

фановари(технология)-ҳои муосири иттилоотию коммуникатсионӣ мебошанд, дар масъалаи 

омода кардани муаллимони синфҳои ибтидоӣ вазифаҳои нав ба миѐн мегузорад. Гузашта аз ин, 

сухан дар бораи татбиқи баъзе консепсияҳои методологӣ меравад, ки барои нақши калидӣ дар 
рушди фановариҳои муосир дар соҳаи маориф пешбинӣ шудаанд. Ҳама ин ҷустуҷўи равишҳои 
нави истифодаи фановариҳои афзалиятноки инноватсионї, тайѐр намудани кадрҳои 
баландихтисосро тақозо мекунад. 

 Проблемаи бо сифати баланд тайѐр кардани муаллимони синфҳои ибтидоӣ яке аз 

муаммоҳои меҳварӣ маҳсуб шуда, масъалаи муҳим ва афзалиятноки сиѐсати давлатии Ҷумҳурии 

Тоҷикистон дар соҳаи рушди салоҳиятнокии касбии омӯзгорон аст.  

Ҷараѐни ислоҳоти низоми таҳсилот дар Тоҷикистон нишон медиҳад, ки дар шароити 

пешрафти илму техника технологияи муосири таълим яке аз омилҳои арзишманди 

маърифатнокии ҷомеа буда, саҳми он дар ҳифзи манфиатҳои миллӣ, пешрафти иқтисодии 

мамлакат, сатҳи маърифатнокии ҷомеа ба маротиб меафзояд. Имрӯз рӯ овардани аҳли маориф 

ба арзѐбии бисѐрхола ва омӯзиши муносибати босалоҳият низ аз талаботи муфиди замони 

истиқлолият ба шумор меравад, зеро насли ҷавон танҳо бо донишҳову иттилооти фаровони 

илмӣ наметавонад вориди бозори ҷаҳонии меҳнат шавад. Беш аз ҳарвақта, ӯро маҳорату 

малака ва қобилятҳои гуногуни сиѐсию иқтисодӣ, иҷтимоӣ ва фарҳангӣ заруранд, ки ҳамчун 

салоҳиятҳои фаннӣ дар муассисаҳои таҳсилоти миѐнаи умумӣ ва олии касбӣ фаро гирифта 

мешаванд. Аз ин рӯ, мактаби муосир дар назди омӯзгор мақсад ва вазифаҳои нав, ба мисли 

такмили маҳорати касбӣ, истифодаи технологияи нави педагогӣ, рушди тафаккур, инкишофи 

нутқ, ташаккули қобилияти ягон амалро иҷро карда тавонистан ва истеъдоди эҷодии хонанда, 

ҳавасманд намудани толибилм ба худомӯзӣ, аз болои худ кор кардан, худташаккулдиҳӣ, 

ҳамкорӣ, омӯзиш аз манъбаҳои иловагӣ, ташаккули босалоҳият, истифода аз меъѐрҳои 

бисѐрхолаи баҳодиҳӣ ва ғайраро мегузарад. Дар раванди дарс дар муносибати таълими 

салоҳиятнокӣ вазифаи омӯзгор хонандагонро наомӯзонида, балки амалиѐти онҳоро раҳнамойӣ 

кардан ва ҳавасманд гардонидан, инчунин фаъолияти таълимиро ба танзим даровардан 
мебошад 

Қонунҳои иқтисоди бозаргонӣ, такмили равобити бисѐртарафаи иқтисодӣ ва иҷтимоию 

фарҳангӣ бо мамлакатхои ИДМ, хориҷи дуру наздик, пурзӯр гардидани раванди мубодилаи 

дастовардҳо дар соҳаи маданият, илм, маориф тақозо менамояд, ки ҷустуҷӯи роҳҳои 

самарабахш ва босифати омода кардани муаллимон, омӯзиши амиқ ва мукаммали фанҳо, 

забони давлатӣ, инчунин забонҳои русиву хориҷӣ барои иҷрои супоришҳои иҷтимоии ҷамъият, 

дарк намудани дараҷаи баланди мутобиқшавӣ ба талаботи ҷомеа амалӣ карда шаванд.  

Дар айни замон, ки дар соҳаи маорифи Тоҷикистон ислоҳот ҷараѐн дорад, низоми таҳсилоти 

олӣ на танҳо бо қонеъ гардонидани талаботи имрӯзаи иқтисодиѐти кишвар ба мутахассисони 

баландихтисос, балки бо падидаҳои афзояндаи ҳамгироӣ дар заминаи таҳкими ҷойгоҳи он дар 

фазои ягонаи таълимӣ қарор дорад. 

Бо мақсади ҷорӣ намудани принсипҳои раванди Болония дар низоми маълумоти олии 

мамлакатамон тадбирҳои дахлдор андешида шуда, низоми таълими кредитӣ ҳамчун ҷузъи 

ҷудонашавандаи тайѐрии дусатҳии мутахассисон дар соҳаҳои гуногуни илм ва амалия буда, ба 

талабот ва муқаррароти раванди Болония, шароити ягонаи амалҳои ҳамоҳангшуда дар тайѐр 

кардани мутахассисоне, ки ба талаботи стандарти ҷаҳонии таълим дар робита ба ташаккули 

салоҳияти касбии мутахассисони оянда ҷавобгӯ мебошад. 
Дар шароити бисѐрфарҳангї дар ҷомеаи муосир, бахусус кишвари мо, донистани забони 

модарї ва инчунин забони давлатӣ, забони русї, забони хориҷӣ ба рушди арзишҳои ахлоқї ва 

фарҳангии ҷомеа мусоидат мекунад. Тоҷикистон барои фароҳам овардани шароити мусоид 

барои рушди на танҳо забони давлатӣ, балки забонҳои дигар, аз ҷумла забони русӣ, забони 

хориҷӣ, ки дар кишвари мо васеъ паҳн шудааст, пайваста тадбирҳои дахлдор андешида ва 

амалӣ карда истодааст.  

Беҳтар намудани таълим дар синфҳои ибтидоии муассисаҳои таълимии умумӣ, тайѐр 

кардани кадрҳои педагогии дахлдор дар шароити ҳозира аҳамияти махсус дорад. 

Муаллими ояндаи синфҳои ибтидоӣ дар баробари доштани дониши мукаммали соҳавӣ, 

шиносоии комил бо усулҳои таълими фанҳои синфҳои ибтидоӣ, бояд донандаи хуби забони 

давлатӣ, забони русӣ ва ҳам яке аз забонҳои хориҷӣ бошад, бояд дар бораи робитаи забон ва 

фарҳанг фаҳмиш дошта бошад, аз робитаи забонҳо ва фарҳангҳои миллӣ мисолҳо оварад, 

фаҳмиши калимаҳо ва воҳидҳои фразеологиро бо забони миллӣ ва забонҳои дигар таъмин 
намояд, то ба ин васила раванди таълиму тарбияро дар асоси сатҳи асосии салоҳияти касбї 

роҳандозӣ намояд. 
Таҳлили асарҳои дар адабиѐти илмию педагогї ва равоншиносї мавҷудбуда нишон медиҳад, 

ки масъалаи навсозии таҳсилоти олии касбї, пеш аз ҳама, салоҳият ва салоҳиятнокии омўзгори 
оянда бояд мавриди баррасї қарор гирифт.  

Оид ба омодасозии касбии омӯзгорон, аз ҷумла оид ба тайѐр карании муаллимони синфҳои 
ибтидоӣ миқдори зиѐди осори илмӣ рӯйи кор омадаанд. Дар ин асарҳо қонунҳо ва механизмҳои 
умумии азхудкунии фаъолияти педагогї, ташаккули сифатҳои муҳимтарини касбии омўзгор 
пурратар ошкор карда шудаанд, вале хусусиятҳои касбҳои (ихтисосҳои) алоҳидаи омўзгорї ба 

таври кофї муайян карда нашудаанд, масъалаҳои умумӣ ва хусусии педагогї дар касби 

муаллимӣ аз бисѐр ҷиҳат ҳал нашудааст. Аз ҷумла масъалаи ташаккули шахсияти муаллими 

синфҳои ибтидоӣ ҳаматарафа ба маърази таҳқиқ кашида нашудааст. 

Аз гуфтаҳои боло бармеояд, ки ихтилофҳои муайяне мавҷуданд, ки ба раванди такмили 

омодагии касбӣ ва фаъолияти касбии омӯзгор халал мерасонанд, аз ҷумла: 

-ихтилоф байни талаботи объективии мактаб ба кадри омӯзгории дорои салоҳияти баланди 

касбӣ ва сатҳи воқеии хатмкунандагони муассисаҳои таълимии педагогӣ; 

- ихтилоф байни самти омодасозии муаллим дар донишгоҳ, таълими омӯзгорон бо усули 

анъанавӣ ва ниѐзи ҷомеа ба муаллими босалоҳият, донандаи усули таълими ғайрианъанавӣ ва 

хонандамеҳвар; 
- ихтилоф байни самти педагогии шахсияти донишҷўѐн ва паст шудани мақоми иҷтимої ва 

нуфузи касби омўзгорї; 
- ихтилоф байни вазифаҳои таъхирнопазири татбиқи стандартҳои давлатии таҳсилот ва 

имкониятҳои молиявию моддии муассисаҳои таълимї; 

– ихтилоф байни хусусиятҳои объективии мавҷудаи касби муайяни омузгорӣ ва ба таври 

кофӣ ба назар нагирифтани он дар раванди таълим; 

- ихтилоф байни равишҳои гуногуни методологӣ ва назариявии ҳалли масъалаҳои касбӣ ва 

ғайра. 

Аз гуфтаҳои болоӣ ба хулоса омадан мумкин аст, ки проблемаи илмию амалие, ки аз ин 

ихтилофҳо ба миѐн меояд, аз он иборат аст, ки роҳҳои беҳтар намудани таълими касбӣ, тайѐр 

кардани муаллимони синфҳои ибтидоӣ бо истифода аз таҳлили методӣ ва назариявӣ бодя 

ҷустуҷӯ карда шаванд ва тадқиқоти конкретии таҷрибавӣ дар раванди касбомӯзӣ амалӣ гардад. 
Мақсади асосии чунин таҳқиқот бояд тасдиқи нақши муайянкунандаи омили шахсї дар 
таҳсилоти касбї ва фаъолияти омўзгор, баррасї намудани касби омўзгорї ҳамчун ягонагии 
системавии шахсияти омўзгор, фаъолияти педагогї ва муоширати педагогї бошад ва барои 

баланд бардоштани сифати тайѐр кардани муаллимон тавассути иҷрои чунин шартхои асосӣ 
мусоидат кардан мумкин аст: 

- татбиқи пайгиронаи методологияи низомї ва технологияи пешқадам дар раванди таълими 
касбї; 

- таҳкими самти шахсии омодагии касбии омӯзгорон, махсусан рушди самтҳои арзишӣ ва 

ҳавасмандии шахсият; 

-такя ба конунхои объективӣ ва принсипхои прогрессивии касбомузии инсон; 

-бартараф намудани ихтилофҳои мавҷуда, ки ба такмили тайѐрии касбии муаллимон ва 

мустаҳкам намудани вазъи иҷтимоии касби омӯзгор халал мерасонанд. 

